
Pórěd za pósćenje “Myta za góspodaŕstwo” 
 

 

§ 1 Zasady za pósćenje myta 

 

1. Za pśikładne spěchowanje serbskosći w góspodaŕstwje pósćiwa Domowina -  Zwězk 

Łužyskich Serbow kuždolětnje “Myto za góspodaŕstwo”. 

2. Wó myto směju se jadnotliwce, zjadnośeństwa kaž teke pśedewześa procowaś. 

Naraźenja pśez tśeśich su móžne. 

3. Z mytowanja wuzamknjone su jadnotliwce, zjadnośeństwa, zastojnstwa, institucije a 

pśedewześa, kenž su kazniski zawězane serbsku rěc spěchowaś abo kótarež se za 

zwopšawźenje serbskorěcnych napšawow ze srědkami tśeśich spěchuju. 

4. Za wobjadnanje póžedanja ma kandidat / naraźony pisnu zwólniwosć pśedpołožyś, až co 

se na mytowanju wobźěliś a w paźe mytowanja abo pósćenja pśipóznaśa, až smějomy 

zjawnosć wó njom informěrowaś. 

5. Zastojnstwo Domowiny wobkšuśijo zapódaśe póžedanja/naraźenja. 

 

 

§ 2  Myto za góspodaŕstwo 

 

1. Za nabejne a pśikładne spěchowanje serbskosći w góspodaŕstwje smějo se maksimalnje 

dwěma póžedarjoma wob lěto “Myto za góspodaŕstwo” pósćiś.  

2. Myto smějo se kuždemu póžedarjeju jano jaden raz pósćiś. 

3. Myto wobpśimjejo: 

a. digitalne a analogne znamuško za wužywanje w swójskich publikacijach a na 

produktach, 

b. plaketu z napismom “Myto za góspodaŕstwo”, 

c. mytowańske wopismo, 

d. zjawne wózjawjenje na webboce Domowiny a w socialnych seśach 

e. pjenjezowe myto we wusokosći 1.000 € a 

pśedstajenje mytowanych w nadregionalnem góspodaŕskem magacinje. 

 

 

§ 3 Pśipóznaśe za spěchowanje serbskosći w góspodaŕstwje 

 

1. We wopšawnjonem paźe smějo se póžedarjeju pósćiś “Pśipóznaśe za spěchowanje 

serbskosći w góspodaŕstwje”. 

2.  Pśipóznaśe wopśimjejo: 

a. digitalne a analogne znamuško za wužywanje w swójskich publikacijach a na 

produktach 

b. plaketu z napismom “Pśipóznaśe za spěchowanje serbskosći w góspodaŕstwje” z 

lětolicbu, 

c. wopismo pśipóznaśa a 

d. zjawne wózjawjenje na webboce Domowiny a w socialnych seśach. 

 

   

§ 4 Mytowański wuběrk 

 

1. Zwězkowe pśedsedaŕstwo Domowiny pomjenijo za cas mjazy wólbnyma głownyma 

zgromaźinoma Domowiny za pósćenje myta zagronity wuběrk.  

2. Wuběrk źěła pó jadnańskem pórěźe zwjězkowego pśedsedaŕstwa. Dalše nastupnosći 

źěłabnosći wuběrka se w pórěźe za pósćenje “Myta za góspodaŕstwo” rěduju.  

3. Cłonki wuběrka maju na dowěrliwosć źiwaś. 

4. Cłonki wuběrka, kótařež su pśiwójźbne prědnego stopjenja póžedarja/naraźonego, su 

pśedsudkownosći dla z jadnanjow a wótgłosowanja wuběrka wuzamknjone.  

5. Cłonki wuběrka su z mytowanja wuzamknjone. 

6. Wuběrk wózjawijo termin zapódaśa naraźenjow/póžedanjow nanejpózdźej až do 30.03. 

kuždego lěta. 

7. Wuběrk wuźěła katalog kriterijow, kótaryž jo zakład za pósuźowanje.  

8. Pśeśiwo rozsudam wuběrka jo pšawniska droga wuzamknjona.  

 

 

§ 5 Płaśiwosć 

 

1. Pórěd nabydnjo z wobzamknjenim Zwězkowego pśedsedaŕstwa Domowiny dnja 

07.06.2024 swóju płaśiwosć. 

 

 


